
తవ ధ్యానే బుద్ధిర్నయనయుగలం మూర్తివిభవే

పరగ్రన్థాన్ కైర్వా పరమశివజానే పరమతః ||7||



యథా బుద్ధిశ్శుక్తౌ రజతమితి కాచాశ్మని మణిః

జలే పైష్ఠే క్షీరం భవతి మృగతృష్ణాసు సలిలమ్ |

తథా దేవభ్రాన్త్యా భజతి భవదన్యం జడ జనో

మహాదేవేశం త్వాం మనసి చన మత్వా పశుపతే ||8||



గభీరే కాసారే విశతి విజనే ఘోరవిపినే

విశాలే శైలే చ భ్రమతి కుసుమార్థం జడమతిః |

సమర్ప్యైకం చేతస్సరసిజం ఉమానాథ భవతే

సుఖేనావస్థాతుం జన ఇహ నజానాతి కిమహో || 9 ||



నరత్వం దేవత్వం నగవనమృగత్వం మశకతా

పశుత్వం కీటత్వం భవతు విహగత్వాదిజననమ్ |

సదా త్వత్పాదాబ్దస్మరణపరమానన్దలహరీ

విహారాసక్తం చేద్ హృదయమిహ కిం తేన వపుషా || 10 ||



వటుర్వాగేహీ వా యతిరపి జటీ వా తదితరో

నరో వా యః కశ్చిద్భవతు భవ కిం తేన భవతి |

యదీయం హృత్పద్మం యది భవదధీనం పశుపతే

తదీయస్త్వం శంభో భవసి భవ భారం చ వహసి ||11||



గుహాయాం గేహే వా బహిరపి వనే వా౽ద్రిశిఖరే

జలే వా వహ్నౌ వా వసతు వసతేః కిం వద ఫలమ్ |

సదా యస్యైవాన్తఃకరణమపి శంభో తవ పదే

స్థితం చేద్ యోగో౽సౌ స చ పరమయోగీ స చ సుఖీ || 12 ||



అసారే సంసారే నిజభజనదూరే జడధియా

భ్రమన్తం మామన్ధం పరమకృపయా పాతుముచితమ్ |

మదన్యః కో దీనస్తవ కృపణ రక్షతినిపుణః

త్వదన్యః కో వా మే త్రిజగతి శరణ్యః పశుపతే ||13||



ప్రభుస్త్వం దీనానాం ఖలు పరమబన్ధుః  పశుపతే

ప్రముఖ్యో౽హం తేషామపి కిముత బన్దుత్వమనయోః |

		 ఈ పేజీలో చివరి మార్పు 2 మార్చి 2022న 10:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

